
Annotatsiya: Ushbu maqolada tumanlar kesimida qishloqlarni barqaror rivojlantirish, mahalliy salohiyatidan samarali foy-
dalanish, kichik biznes va tadbirkorlikni qo‘llab-quvvatlashga qaratilgan uslublar tahlil qilingan hamda baholash usul-
laridan, tumanlarning ijtimoiy-iqtisodiy rivojlanishni baholashda, maqsad va vazifalardan kelib chiqqan holda, indikator 
(ko‘rsatkich)lar tizimi taklif qilingan. Yakka tartibda amalga oshirilgan baholash tizimi tumanlarni maqsadli guruhlarga 
ajratishda, qishloq joylarni guruhlash va turli sinflarga bo‘lish, davlat tomonidan aniq maqsadli chora-tadbirlar ishlab chi-
qish uchun kerakli uslublardan foydalanildi.

Kalit so‘zlar: kichik biznes, tadbirkorlik, tumanlarni ijtimoiy-iqtisodiy rivojlantirish, kompleks baholash, indikatorlar, 
tabiiy-iqtisodiy salohiyat.
Аннотация: В данной статье анализируются методы, направленные на устойчивое развитие сельской местности, 
эффективное использование местного потенциала, поддержку малого бизнеса и предпринимательства в сель-
ских районах, а также предлагается система показателей,исходя из целей и задач основанная на методах оценки 
социально-экономического развития районов. Индивидуально реализованная система оценки использовалась 
для разделения районов на целевые группы, для группировки сельских территорий и разделения их на разные 
классы, а также для разработки государством конкретных целевых мероприятий.

Ключевые слова: малый бизнес, предпринимательство, социально-экономическое развитие районов, комплекс-
ная оценка, показатели, природно-экономический потенциал.
Abstract: In this article, methods aimed at sustainable development of villages, effective use of local potential, support of 
small business and entrepreneurship in the region of districts are analyzed, and a system of indicators is proposed based 
on assessment methods, evaluation of social and economic development of districts, goals and tasks. The individually 
implemented evaluation system was used to divide districts into target groups, to group rural areas and divide them into 
different classes, and to develop specific targeted measures by the state.

Key words: small business, entrepreneurship, socio-economic development of districts, comprehensive assessment, 
indicators, natural-economic potential.

 
K I R I S H

Hozirda va kelajakda qishloq va tumanlardagi hali foydalanilmagan resurslar, imkoniyatlar va salohiyatning 
mavjudligi ular iqtisodiy o‘sishni ta’minlashda hamda ijtimoiy barqarorlikka erishishda muhim omil bo‘lib xizmat 
qiladi.

Xorijiy mamlakatlar va xalqaro tashkilotlar tomonidan mintaqalarning quyi bo‘g‘inlarini barqaror ijtimoiy-iqti-
sodiy rivojlantirish bo‘yicha keng qamrovli tadqiqotlar olib borilmoqda. Ularning asosiy mavzusi zamonaviy 
usullarni qo‘llagan holda, hududlar o‘rtasidagi tafovutlarning sabablarini aniqlash, orqada qolayotganlarini davlat 
tomonidan qo‘llab-quvvatlash mexanizmlarini takomillashtirish, ma’muriy taqsimlashdan mahalliy tabiiiy-iqti-
sodiy va tadbirkorlik salohiyatlari imkoniyatlaridan keng foydalanish mezonlariga o‘tish, nomarkazlashtirish 
siyosatining salbiy va ijobiy oqibatlarini aniqlashga qaratilgan.

Erishilgan ijobiy natijalar bilan bir qatorda, qishloq tumanlari iqtisodiyotini rivojlantirishda ma’lum mua-
mmolar ham mavjud. Jumladan, Buxoro viloyatida tumanlararo tafovut hududiy sanoatda 15,0, eksport bo‘yicha 
29,0 martani tashkil qiladi. Uning yuqori darajasi ma’lum ijtimoiy muammolarni keltirib chiqarishi mumkin. 
Shuningdek, tumanlarda ijtimoiy-iqtisodiy o‘sish, tabiiy-iqtisodiy salohiyat, tadbirkorlikni rivojlanishi o‘rtasidagi 
bog‘liqlikda nomutanosibliklarni e’tiborga olgan holda tumanlar kesimida barqaror ijtimoiy-iqtisodiy rivojlanishni 
ta’minlash o‘zining dolzarbligi bilan ajralib turadi.

A D A B I Y O T L A R  T A H L I L I
Hozirda mamlakatimizda amalga oshirilayotgan mintaqaviy siyosatning muhim yo‘nalishi joylarda tadbir-

korlik uchun keng yo‘l ochishdan iborat bo‘lib qolmoqda. Ilmiy-uslubiy nuqtayi nazardan, avvalam bor, biz tad-
qiqot obyektini aniqlashtirib olishimiz zarur. Mintaqaviy iqtisodiyot va iqtisodiy geografiya sohasida ilmiy-tad-
qiqot olib borayotgan olimlar va mutaxassislar o‘rtasida mintaqaviy tizimni shakillanishida alohida hududlarning 
o‘rni va chegarasi to‘g‘risida turli qarashlar va fikrlar mavjud.

A.G.Granberg mintaqalar tizimini dunyo, mustaqil hamdo‘stlik mamlakatlari (MDH), makroiqtisodiy zona, 
iqtisodiy hudud, mamlakatning hududiy-ma’muriy bo‘linishi, deb guruhlangan.[1] O‘zbekistonda M. Abdusa-
lyamov esa O‘zbekistonni ikkita Sirdaryo va Amudaryo iqtisodiy zonaga bo‘lishni taklif etgan.[2] A. Soliev 
va E. Axmedov ishlab chiqarish kuchlarini joylashtirishda mamlakatni oltita iqtisodiy hududlarga (Toshkent, 
Sirdaryo,va Jizzax, Markaziy, Quyi Amudaryo, Janubiy, Farg‘ona) ajratgan holda o‘rganishni ma’qullaganlar.[3] 
T.M.Axmedov, V.M.Shtul’berg va bir qator olimlar esa mamlakatning mintaqaviy tizimida asosiy o‘rinni rasmiy 
hududiy-ma’muriy taqsimlanishiga qaratilishi kerakligini izohlab chiqqanlar.[4]

T A D Q I Q O T  M E T O D O L O G I YA S I
 Tumanlar kesimida qishloqlarni barqaror rivojlantirish, mahalliy salohiyatidan samarali foydalanish, kichik 

biznes va tadbirkorlikni qo‘llab-quvvatlashga qaratilgan bir qator ilmiy qarashlar va uslublarni chuqur tahlil qilish, 
ularni takomillashtirish va yangilarini ishlab chiqish juda dolzarb muammoga aylangan. Qishloq joylarning rivoj-
lanishini bevosita amalga oshirish bir qator bosqichlarni o‘z ichiga oladi.

1-bosqich. Jarayonlarning hozirgi holatini baholash, ularning salbiy va ijobiy tomonlarini aniqlash, jum-
ladan, tumanlarning ijtimoiy-iqtisodiy rivojlanishini baholash.

2-bosqich. Kelajakga tumanlarning ijtimoiy-iqtisodiy rivojlantirish strategiasining maqsad va vasifalarini 
ustuvor yonalishuvlarini aniqlash, tadbirkorlikning rivojlanish darajasini baholash.

3-bosqich. Strategiyasini amalga oshirish mexanizmlari va doimiy monitoringi.
Tadbirkorlikni qo‘llab-quvvatlash asosida tumanlarning barqaror ijtimoiy-iqtisodiy rivojlanishini ta’minlash-

ning birinchi boshqichida, ishlab chiqilgan uslubni qo‘llagan holda, mavjud jarayonlarning hozirgi holatini baho-
lash, salbiy va ijobiy tomonlarni aniqlashga asosiy e’tibor qaratiladi. Baholash umumiy bo‘lib, u uchta yo‘nalish 
bo‘yicha amalga oshiriladi. Bular tumanlarning ijtimoiy-iqtisodiy rivojlanishni, mahalliy tabiiy-iqtisodiy sayohi-
yatidan foydalanish darajasini, kichik biznes va tadbirkorlik faoliyati uning hozirgi saloyatini baholash dan va 
tizimli muammolarni aniqlashdan iborat. Ikkinchi bosqichda esa kelajakda tumanlarni rivojlantirishning asosiy 
maqsadi va vazifalari, ustuvor yo‘nalishlari asoslanadi. 

Uchinchi bosqich strategiyani amalga oshirish mexanizmlari, uning doimiy monitoring tizimini ishlab chi-
qishni ko‘zga tutadi.

Hozirda qishloq tumanlarini ijtimoiy-iqtisodiy rivojlanish darajasini baholashning yagona, olimlar tomonidan 
tan olingan uslublari deyarli yo‘qdir. Ilmiy adabiyotlarda baholashning 100 dan ortiq turli usullari taklif etilgan. 
Lekin ular ma’lum maqsadlarni hisobga olgan holda ishlab chiqilgan bo‘lib, ayrim kamchiliklarga ega shu sababli 
tumanlarning iqsodiy-ijtimoiy rivojlanish salohiyati darajasi, tadbirkorlik faoliyatini bog‘lashning majmuali tizimni 
ishlab chiqish dolzarb bo‘lib, uning natijalari mavjud tizimli muammolarni va ichki imkoniyatlarni aniqlash orqali 
samarali boshqaruvni tashkil qilish imkonini beradi.

Shuningdek, kompleks baholash tumanlarning iqtisodiy-ijtimoiy rivojlantirish strategiyalarini ishlab chiqish 
uchun muhim asos bo‘lib xizmat qiladi.

Taklif etilayotgan baholash tizimini tumanlar darajasida ishlab chiqishda eng asosiy muammolardan biri 
kerakli ma’lumotlarni yetishmasligi yoki yo‘qligidir.

Zarur ma’lumotlarni davlat statistika qo‘mitasining hududiy organlaridan, tumanga joylashgan korxona va 
tashkilotlardan, aholi va tadbirkorlar bilan bevosita joylarda o‘tkazilgan so‘rovnoma natijalaridan olish mumkin.

■ Qishloq joylarning ijtimoiy-iqtisodiy rivojlanish darajasini belgilovchi muhim indikatorlarni asoslash;
■ Tumanlarning iqtisodiy-ijtimoiy salohiyat, tadbirkorlik bo‘yicha indikatorlarini aniqlash va guruhlash;
■ Indikatorlar orqali integral va uchta yo‘nalish bo‘yicha ummumiy ballarni hisoblash; 
■ Baholash natijalari asosida tumanlarni turli yo‘nalishlar bo‘yicha guruhlarga ajratish;
■ Guruhlarni chuqur tahlil qilish va boshqaruv bo‘yicha qaror qabul qilish, chora-tadbirlar ishlab chiqish.
Mamlakatimizda qishloq aholisi farovonligini ta’minlash, tumanlarda ijtimoiy sohani rivojlantirish ustuvor 

yo‘nalishlar qatoriga kiritilgan.[5] Birinchi navbatda nisbatan yuqori sur’atlar bilan o‘sayotgan demografik salo-
hiyat, mehnat resurslari yangi ish joylarni tashkil qilish va ishsizlik muammosini hal qilishga qaratilishi lozim. Shu 
sababli tumanlar kesimida demografik jarayonlarni o‘rganish, mehnat bozorida talab va taklifni muvofiqlashti-
rish, ishsizlik darajasini qisqartirish ijtimoiy rivojlanishbo‘yicha indikatorlar orasida eng muhim hisoblanadi. 

Tumanlarini baholash uslubi quyidagilarni o‘z ichiga oladi. Bunda baholash uchun kerakli indekatorlarni 
tanlab olish juda muhimdir. Ular tumanlarni barqaror rivojlantirishning maqsad va vazifalari bilan o‘zaro bog‘-
langan bo‘lishi kerak. Umuman, tumanlarning barqaror rivojlanishini integral yakuniy baholashning hozirda 
amalga oshirishning uslublari bir-biridan ma’lum kriteriyalar orqali farqlanadi.

Birinchidan, baholashda, asosan, uchta yo‘nalishga asoslanadi. Deyarli barcha uslublarda integral ko‘rsat-
kich ijtimoiy va iqtisodiy rivojlanishni o‘z ichiga oladi. Keyingi yo‘nalishlar esa turli holatlarni baholashga mo‘ljal-
langan. Bizning fikrimizcha tabiiy-iqtisodiy salohiyat va tadbirkorlik faoliyati alohida yo‘nalish sifatida taklif 
etilgan. O‘zbekiston Respublikasi Prezidentining 2020-yil 1-maydagi "Hududlarni ijtimoiy-iqtisodiy rivojlantir-
ishni reyting baholash tizimini joriy etish to‘g‘risida" qaroriga ko‘ra, hududlarni ijtimoiy-iqtisodiy rivojlantirishni 
reyting baholash tizimi 8 ta yo‘nalishni (iqtisodiy, Ijtimoiy, mehnat bozori, infratuzilma, raqobatbardoshlik, ishbi-
larmonlik, bank-moliya, ma’lumotlarning ochiqligi) qamrab olgan.[6]

Ikkinchidan, ko‘pgina baholash uslublarida ballar (indeks)ni hisoblashda, o‘rtacha arifmetika darajadan 
foydalangan holda, ko‘rsatkichlar va yo‘nalishlarning kerakli darajasi ilmiy asoslanmagan.

Uchinchidan, hududlarni taqqoslashda, asosan, o‘rtacha hudud ko‘rsatgichdan foydalaniladi.
To‘rtinchidan, baholashda ishlatiladigan ko‘rsatkichlar ma’lum davrdagi darajasi va o‘zgarishi bilan 

o‘lchanadi.
Beshinchidan, ko‘pgina usullarda ballar, asosan, rasmiy statistika ma’lumotlariga asoslanadi. Lekin qishloq 

joylarda barcha ko‘rsatgichlar buyicha rasmiy ma’lumot bo‘lmaganligi sababli so‘rovnoma natijalaridan hamda 
ekspertlar xulosalaridan foydalaniladi.

Yuqorida keltirilgan baholash usullaridan, tumanlarning ijtimoiy-iqtisodiy rivojlanishini baholashda maqsad 
va vazifalardan kelib chiqqan holda, indikator(ko‘rsatkich)lar tizimi taklif qilingan. (1-jadval)

1-jadval: Tumanlarning ijtimoiy-iqtisodiy rivojlanish darajasini baholash indikatorlari1

№ Indikatorlar nomi O‘lchov birligi
Iqtisodiy rivojlanish darajasi baholash

1 Tumanning yalpi mahsulot hajmi mln so‘m

2

Tuman yalpi mahsulotning tarkibi:
qishloq xo‘jaligi
sanoat
xizmatlar

baho
foiz
foiz
foiz

3 Aholi jon boshiga qishloq xo‘jalik mahsulotlarning hajmi mln so‘m
4 Aholi jon boshiga sanoat mahsulotlarning hajmi mln so‘m
5 Aholi jon boshiga xizmatlar mahsulotlarning hajmi mln so‘m
6 Aholi jon boshiga investitsiyalar hajmi mln so‘m
7 Aholi jon boshiga eksport hajmi mln so‘m

Ijtimoiy rivojlanish darajasi baholash
1 Aholi sonining yillik o‘sishi foiz
2 Mehnat resurslarning yillik o‘sishi foiz
3 Ishsizlik darajasi foiz

4 Aholi ehtiyojlarini qondidrish (infrastruktura) So‘rovnoma natijalari, 
rasmiy ma’lumotlar

Tabiiy-iqtisodiy salohiyatdan faydalanish darajasi baholash
1 Qishloq xo‘jaligi xom ashyosidan faydalanish darajasi foiz
2 Mineral xom ashyosi resurslaridan foydalanish darajasi foiz
3 Sug‘oriladigan yerlardan foydalanish darajasi foiz
4 Yaylovlardan foydalanish darajasi foiz
5 Turizm salohiyatidan foydalanish darajasi foiz
6 Moliyaviy salohiyatining (mahalliy byudjetning) to‘lov qobiliyati foiz
7 Tumanning transport geografik joylashuvi ijobiy-salbiy
8 Ekologik salohiyatning ahvoli ijobiy-salbiy

1  Tadqiqotlar asosida muallif tomonidan tuzilgan

Tadbirkorlikning rivojlanish darajasi baholash
1 Kichik biznesning sanoat mahsulotlari hajmidagi ulushi foiz
2 Kichik biznesning xizmatlar hajmidagi ulushi foiz
3 Kichik tadbirkorlik subyektlari sonini 1000 kishiga to‘g‘ri kelishi birlik

4 Kichik tadbirkorlikda (fermer va dehqon xo‘jaliklaridan tashqari) band bo‘lganlarning 
umumiy bandlikdagi ulushi foiz

Umuman olganda, tumanlardagi mavjud tabiiy-iqtisodiy salohiyatni aniqlash, foydalanish darajasini baho-
lash, nisbiy afzaliklardan tadbirkorlikni qo‘llab-quvvatlash va barqaror rivojlantirishda foydalanish kelgusi taraq-
qiyot uchun yo‘l ochib beradi.

Taklif etilayotgan to‘rtinchi yo‘nalish indikatorlaridan tumanlarda tadbirkorlikning rivojlalanish darajasi, uni 
tashkil qilishdagi tizimli muammolarni aniqlash, kelajak strategiyasini asoslash uchun foydalanish mumkin. 
Avvalambor, kichik biznes va tadbirkorlikni qishloq iqtisodiyotidagi o‘rni va qo‘shayotgan hissasini aniqlash 
kerak. Tadbirkorlar ishlab chiqarayotgan mahsulotlar (xizmatlar) hajmi va soni tumanlararo taqqoslashda 
qo‘llaniladi.

Indikatorlar tizimi orqali qishloqda tadbirkorlikni SWOT tahlili asosida salbiy va ijobiy tomonlari imkoniyat 
darajada aniqlanadi. Har bir tuman kesimida tadbirkorlikni yuritishning o‘ziga xos xususiyatlari (tabiiy-iqtisodiy) 
salohiyati muvofiqlashtiriladi. Ayniqsa, bandlikni ta’minlashning nostandart shakllari bo‘lmish oilaviy biznes, 
hunarmandchilik, kooperatsiya, o‘z-o‘zini band qilish, tomorqa xo‘jaligidan samarali foydalanishda tadbirkorlik 
uchun katta imkoniyatlar mavjud.[7]

Tanlab olingan indikatorlar to‘rtta yo‘nalish (iqtisodiy, ijtimoiy, salohiyat va tadbirkorlik)lardan alohida va 
o‘zaro bog‘liq holda vaziyatni baholash va chuqur tahlil qilishda keng foydalaniladi. Tahlilning muhim yo‘nal-
ishlaridan biri tumanlar ortasidagi ijtimoiy-iqtisodiy rivojlanish va tadbirkorlikni tashkil qilishdagi tafovutlarni 
aniqlashdan iborat. Bunda mavjud tafovutlarning obyektiv va subyektiv omillari aniqlanadi va yuqori darajadagi 
asoslanmagan farqlarni kamaytirish bo‘yicha chora-tadbirlar ishlab chiqiladi.

Tumanlar o‘rtasidagi ijtimoiy-iqtisodiy farqni ma’lum darajaga qisqartirish aholi farovonligidagi yuqori tafo-
vutlarni yo‘qotish, kambag‘allikni tugatish, viloyatning hududiy tarkibini takomillashtirishga olib keladi.

Integral, umumiy, yakka tartibda amalga oshirilgan baholash tizimining natijalaridan tumanlarni maqsadli 
guruhlarga ajratishda foydalaniladi. Bizning fikrimizcha, qishloq joylarni guruhlash va turli sinflarga bo‘lish 
muhim bo‘lib, bu davlat tomonidan aniq maqsadli chora-tadbirlar ishlab chiqish uchun kerakli uslubdir. Aholining 
zichligi va tabiiy-iqlim sharoitiga mos ravishda guruhlash har bir tuman, qishloq va mahalla kesimida tabaqa-
lashgan siyosatni olib borishga, ularning kuchli va kuchsiz tomonlarini hisobga olishni ta’minlaydi. Guruhlash 
uslubi orqali qishloq tumanlari tarkibidagi siljishlar, ixtisoslashuv darajasi, tabiiy-iqtisodiy salohiyatning hozirgi 
holati aniqlanadi.

X U L O S A  V A  T A K L I F L A R 
Olimlar va mutaxassislar tomonidan hududlarni guruhlash bo‘yicha bir qator takliflar ishlab chiqilgan.

[8, 9, 10, 11] Hududlarni kompleks rivojlantirishga bag‘ishlangan tadqiqotlarda (asosan viloyat kesimida) ulardan 
keng foydalanib kelmoqdalar.

Ushbu uslub tumanlar misolida keng qo‘llanilmagan bo‘lib, uni amaliyotda qo‘llash bir qator samarali nati-
jalarga olib kelishi mumkin. Jumladan, tumanlarning ijtimoiy-iqtisodiy rivojlanishini chuqur tahlil qilgan holda, 
har bir alohida guruhga taalluqli muammolar va nomutanosiblikni aniqlashda, davlat va mahalliy byudjet mab-
lag‘larini samarali taqsimlashda, maqsadli investitsion loyhalarni amalga oshirishda, tumanlararo tafovutlarni 
kamaytirishga qaratilgan tadbirlarni ishlab chiqishda amaliy ahamiyatga ega.

Buxoro viloyati misolida tumanlarni quyidagi guruhlarga ajratgan holda tahlil qilish va qaror qabul qilish 
imkoni mavjud:

● iqtisodiy rivojlanish darajasiga qarab yuqori, o‘rta va past baholangan tumanlar;

● ijtimoiy rivojlanish darajasini aniqlash asosida aholi farovonligi yuqori, o‘rta va past tumanlar;

● tabiiy-iqtisodiy salohiyatni baholash natijasiga ko‘ra umuman va alohida resurslar kesimida tabiiy zahi-
ralari mavjud, cheklangan va yo‘q tumanlar;

● tumanlarni boshqa omil va yo‘nalishlar orqali ham (tabiiy geografik joyshuvi, chegaradoshlik, suv va yer 
resurslari cheklanganlik darajasi, sanoat va xizmatlarni, hunarmandchilikni rivojlanishi holati va bosh-
qalar) maqsadli guruhlarga ajratilgan holda tahlil qilish va aniq tadbirlar ishlab chiqish mumkin.

amalga oshirish maqsadga muvofiq. Viloyat darajasida, tumanlar kesimida iqtisodiyotni hududiy tartibga solish 
lozim. Bu jarayon, asosan, tumanlararo ijtimoiy-iqtisodiy rivojlanishidagi farqlarni kamaytirishga qaratiladi.

Alohida tumanlar darajasida tahlil va prognozlashtirish, mahalliy tabiiy-iqtisodiy salohiyatidan kelib chiqan 
holda, barqaror iqtisodiy o‘sishni ta`minlashga qaratilgan tadbirlar tizimini o‘z ichiga oladi.

Tumanlarni, o‘z navbatida, hududiy tarkibi ham bo‘lib, ular mahallalar va alohida qishloqlarni o‘z ichiga 
oladi. Shu sababli tumanni mahallalar kesimida asoslanishi ishlab chiqilgan chora-tadbirlarni real sharoitni 
hisobga olgan holda obyektiv bo‘lishini ta’minlaydi.

